
AKAR DENGEN TJABANG TJABANG.









	
	Tida ada laen djalan aken akoe mengenal itoe wet-wet jang memerentah atas segala benda, katjoeali tjara begitoe, jaitoe akoe perhatiken itoe samoea di dalem dirikoe sendiri.



⁂




Kakaloetan doenia, seperti djoega karoewetannja kahidoepan jang menjangsaraken manoesia dan melinjapken katentremannja, sabagian besar
ada dari lantaran kabanjakan orang tjoemah pikirin, riboetin dan retjokin sadja soeal-soeal tjabang, sedeng pokonja koerang, atawa tida pernah, diperhatiken. Oepama, kabanjakan orang bergoelet mati-matian boeat terlolos dari kamis. kinan dan mentjari kakaja'an, sedeng pokonja, boeat tindes kaserakahan dan ketjilken kainginan soepaja bisa merasa poeas aken hidoep saderhana, telah di-sia-siaken. Dan dengen tjara begitoe maskipoen ia bagimana pande, giat dan nekat aken mentjari kakaja'an, ia tida bisa dapetken itoe katentreman, sebab dimana ada kaserakahan dan kasombongan, disitoe tida bisa ada kapoeasan. Maka itoe ada perloe orang mengenal lebih doeloe pokok atawa akar dari ini kahidoepan, sebab dengen poenjaken itoe,
ia bisa dapet pegang samoea. Jang dinamaken pokok atawa akar, jaitoelah Tao.


Sabagi tjonto Lao Tze ada oendjoek, kapan orang hendak tanem kabaekan atawa menjiarken kabedjikan antara manoesia, banjak jang djadi menjesel dan kadoehoeng lantaran perboeatan atawa peladjarannja jang baek tida dihargaken, atawa orang tida maoe toeroet dan perhatiken ; banjak orang jang lepas boedi boekan sadja tida dibales, malah terkadang dibajar de-

